
తే. జట్టికాండ్రఁ దమదు సరససుందరవిలా,సములచేతఁ దార జట్టికొనుచుఁ

    బురమువీథులకును భూషణప్రాయ మై, క్రాలుఁ బుష్పలావికాజనంబు.





సరస్సులు



"చ. అలికులకుంతలంబులు, రథాంగకుచంబులు, పద్మవక్త్రముల్

      గలరవపద్మినుల్ గడువికాసముతోఁ దమయందు సక్తలై

      యలరువిహారవేళఁ దము నంటినకాంతల మేనికస్తురిం

      జులకన జోడుముట్ట సరసుల్ సరsu ల్బలె నొప్పు నప్పురిన్."





బాల్యవర్ణనము.



"చ. మఱియు నతండు సంయమిసమాజవినిర్మితజాతకర్ముఁడై

      నెఱిఁ బరివర్ధి తుండు నుపనీతుఁడు నై వివిధాయుధంబులం

      గఱకరియై రణస్థలుల గద్దఱి యై నిగమార్థ వేదియై

      నెఱతనకాఁడు నై మెఱసె నిర్మలకాంతివిలాసరేఖలన్." మను.





అని స్వరోచి పుట్టె నని చెప్పినపద్యము వెంబడినే పై వర్ణనము చేయంబడినది.




"గీ. జాతవేదుండు వీజనాశక్తివోలె, నుష్ణకరుఁడు తపర్తుసంయుక్తిఁ బోలె

      నక్కుమారుఁడు జాతకర్మానుషక్తి, సమధికాశ్చర్యతేజమును బొంది.


సీ. కను ఱెప్ప యిడనెఱుంగనిచూడ్కిఁ జూచుచు, జిగివీఁపుదోపఁబోరగిలఁబడుచుఁ

    గరజానువుల చతుశ్చరణుఁ డై తిరుగుచు, శిశునిదర్శితదృఢస్నేహుఁడగుచు

    భాసురమితపదన్యాసంబు చూపుచు, హ్రదవిహారమున దుర్వారుఁడగుచు

    జనకజానందబీజత్వంబుఁ గైకొంచు, గుణముల ముసలినాఁ బ్రణుతిఁ గనుచు


తే. వసననిరపేక్ష నిచ్ఛాప్రవర్తి యగుచు, హయసమారోహణంబు సేయంగఁగలిగి

    రాసుతుఁడు తనశైశవక్రమదశావ,తారములచేతఁ బూరుషోత్తమతఁ దెలిపె.


క. కాలోపనీతుఁడై భూ,పాలతమాభవుఁడు గురునిపాలన్ బ్రచుర

   వ్యాలోలకాకపక్ష, శ్రీలక్షితుఁ డగుచు నభ్యపించెన్ విద్యల్.


క. మందానిలుచే నలరుల, కందువ గని తావు లెల్లఁ గైకొనునవిమా

    డ్కిం దగుగురువశమున నృప, నందనుమతి శాస్త్రవాసనల దూఁకొనియన్.


సీ. తూరి బాల్యముఁ బోవఁద్రోచిప్రాయంబు వె,ట్టినకవాటంబుఁ బాటించె నురము

    జయరమాలంబనశాఖ లై బాహువు, లాజానుదీర్ఘంబు లధిగమించె

